
Аннотация. LM-IS  макроиқтисодий мувозанат модели макротаҳлилда муҳим 
аҳамият касб этади ва у асосий макроиқтисодий кўрсаткичларни ўзаро боғлиқликда 
ифодалайди, товар ва пул бозорларидаги мувозанат ҳолатини яхлит тизим сифатида 
тадқиқ этади. Мақолада фискал сиёсат механизмларидан асосийлари – солиқ миқдори ва 
давлат харажатлари тадқиқ этилди ва уларнинг макропараметрларга боғлиқлиги кўриб 
чиқилди, миллий иқтисодиёт барқарорлигини таъминлашга оид хулосалар берилди. 

Калит сўзлар: IS-LM модель, монетар ва фискал сиёсат, AD-AS модель, ЯИМ. 

Abstract: In macroeconomic analysis a special pertains to the IS-LM model, which describes 
the relationships between macro indicators and reflects an equilibrium state of the market for goods 
and services and the market for money. The article investigates dynamic and associated correlation 
of two mechanisms of fiscal policy: tax and government spending. Sustainable growth 
recommendations for further development of the national economy are given. 

Кириш 
Ўзбекистон Республикаси Президентининг 2017 йил 7 февралдаги ПФ-4947-

сонли “Ўзбекистон Республикасини янада ривожлантириш бўйича Ҳаракатлар 
стратегияси тўғрисида”ги фармони билан тасдиқланган, мамлакатимизни янада 
ривожлантиришнинг бешта устувор йўналишлар бўйича 2017-2021 йиллардаги 
“Ҳаракатлар стратегиясида” иқтисодиётни эркинлаштириш ва ривожлантириш 
долзарб вазифалар қилиб белгиланган. Республикамизда миллий иқтисодиётни 
ривожлантиришнинг 2030 йилгача концепцияси қабул қилинди.  

Концепцияга биноан мамлакатимиз ялпи ички маҳсулоти 2030 йилга бориб, 2 
бараварга ортади ва аҳоли жон бошига ЯИМ ишлаб чиқариш  
3 бараварга ошириш прогнозлаштирилган. Жорий “Илм, маърифат ва рақамли 
иқтисодиётни ривожлантириш” йилида давлат дастури доирасида иқтисодиётни 
жадал ривожлантириш учун қарийб 30 трлн. сўм сарфлаш мўлжалланмоқда. Бундай 
улкан вазифаларни амалга оширишда ва муқобил қарорлар қабул қилишда, монетар 
ва фискал сиёсатининг иқтисодий ўсишга таъсири ва самарасини аниқлашда жаҳон 
тажрибасида эконометрик моделлар кенг қўлланилади.  

Ана шундай моделлар жумласига IS(Инвестиция – Жамғармалар) – LM 
(Ликвидлик – пул таклифи) модели киради. Бугунги кунда бозор иқтисодиёти тизимида 
макроиқтисодий таҳлилни чуқурлаштириш имкониятини берувчи макроэконометрик 
моделлар орасида AS-AD  ҳамда LM-IS  моделларининг самараси жуда юқори 
бўлиб, улар умумиқтисодиётдаги доиравий айланиш модели, ундаги ўзгаришлар 
ҳамда миллий иқтисодиётга жаҳон иқтисодиётидаги ўзгаришларнинг таъсирларини 
яхлит ҳолда баҳолаш имкониятини беради. Жумладан, LM-IS  макроиқтисодий 
мувозанат модели макротаҳлилда муҳим аҳамият касб этади ва у асосий 

макроиқтисодий кўрсаткичларни ўзаро боғлиқликда ифодалайди ҳамда товар ва пул 
бозорларидаги мувозанат ҳолатини яхлит тизим сифатида тадқиқ этади.  

LM-IS  моделининг асосий моҳияти шундаки, у товарлар ва пул бозорларини 
бир тизимда мужассамлаштиради. Унинг ёрдамида фоиз ставкаси ва ишлаб 
чиқаришнинг шундай қийматлари топиладики, бунда иккала бозорда ҳам бир 
вақтнинг ўзида макроиқтисодий мувозанат ҳолатига эришилади. Шунингдек, 
инвестициялар функциясида инвестициялар кредитлар бўйича реал фоиз ставкасига 
боғлиқ бўлиб, у ҳам ўз навбатида, пулга талаб ва таклифнинг мувозанат ҳолатидан 
аниқланади. Мақолада фискал сиёсат механизмларидан асосийлари – солиқ миқдори 
ва давлат харажатлари тадқиқ этилди ва уларнинг макропараметрларга боғлиқлиги 
кўриб чиқилди, иқтисодиётни барқарорлигини таъминлашга оид хулосалар берилди. 

Мавзуга оид адабиётлар таҳлили 
Мавзу халқаро ва миллий иқтисодчи олимлар томонидан кенг тадқиқ этилган. 

Жумладан инсон капиталига инвестицияларнинг самараси ва иқтисодий ўсишга 
таъсири Гуеллек и ван Поттелсберг, (1999), Диамонд, (1999), Де ла Фуенте и Доменек, 
(2000), Хейтгер, (2001) томонидан ўрганилган. Давлат харажатларининг иқтисодий 
ўсишга таъсири Асхауэр (1989), Барро (1990 и 1991), Гриер и Туллок (1989), Кашин 
(1995) сингари чет эллик олимлар тадқиқ этганлар. Солиқ тушумларининг иқтисодий 
ривожланишдаги ўрни, Видмалм (2001), солиқларнинг таркиби Падовано ва Галли 
(Padovano and Galli) (2001, 2002) ва Ли ва Гордоном (Lee and Gordon) (2005) томонидан 
ўрганилган.  

Шунингдек молия тизимининг шаклланиши ва ривожланиши, қимматли 
қоғозлар бозорини ташкил қилиш муаммолари (Я.М. Миркин, 1995), (В.М.Гранатуров, 
1999), (В.Галанов, 2008), (В.Р.Евстигнеев, 2008), (А.Н.Панов, 2002), (Б.М.Ческидов, 
1997), (Ю.Ф.Касимов, 2008),  (А.О.Недосекин, 2002) ва бошқа россиялик олимларнинг 
илмий ишларида кенг ёритилган. Юқорида кўрсатиб ўтилган олимларнинг илмий 
ишларида қимматли қоғозлар бозори шаклланиши, молия тизимларини 
моделлаштириш, иқтисодий-математик моделлаштиришни тадқиқ этишга концептуал 
ёндашувлар баён қилинган. (И. Бутиков, 2008), (Н.Ғ. Каримов, 2007), (Д. Ғозибеков, 
2003) каби ўзбек олимлари ҳам қимматли қоғозлар бозори, фонд бозорининг 
ривожланиш муаммоларини тадқиқ этишга муносиб ҳисса қўшганлар. Аммо бу 
тадқиқотлар асримизнинг бошида ҳамда инновацион ривожланишни инобатга 
олмаган ҳолда анъанавий усуллар ёрдамида тизимсиз ўрганилган. 
    Бироқ ҳозирги кунда портфелли инвестициялаш маълум сабабларга кўра 
Ўзбекистон Республикаси тижорат банкларининг аксариятида талаб қилинмай 
қолаётган мутлақо янги фаолият тури бўлиб қолмоқда. Бунда бир томондан мамлакат 
молия бозори самарадорлиги пастлигининг асосий сабабларидан бири айнан мавжуд 
замонавий иқтисодий фанларнинг ютуқларидан етарли даражада 
фойдаланилмаётганлиги ҳисобланади. Лекин, шунга қарамай, тадқиқотчилар 
амалиётни талабларидан ўзиб кетишлари ҳамда молия бозорини бошқаришнинг янги 
усулларини ишлаб чиқиш ва таклиф қилишга интилишлари лозим.  

Тадқиқот методологияси 
Тадқиқот жараёнида билиш назариясининг индукция ва дедукция, мантиқий 

ёндашув, замон ва макон, қиёсий таҳлил каби усулларидан фойдаланилган. Олиб 
борилган изланишлар натижасида Ўзбекистон Республикасида фискал сиёсатнинг 

механизмлари бўлган солиқ тушумлари ва давлат харажатларининг бошқа 
макроиқтисодий параметрлар билан алоқадорлиги аниқланган, регрессион 
тенгламалари тузилиб, иқтисодиётнинг барқарор ривожланишини таъминлаш 
хусусида таклифлар баён этилган. Унда таҳлил ва синтез,  иқтисодий-статистик таҳлил, 
эконометрик усуллардан фойдаланилди.  

Тадқиқотнинг ахборот таъминоти сифатида Ўзбекистон Республикасининг 1997 
– 2019 йиллардаги асосий фискал сиёсатга тегишли макропараметрлар динамикаси 
ҳақида Ўзбекистон Республикаси статистика қўмитасининг маълумотлари тўпланган. 
Жаҳондаги ўтказилган тадқиқотларга биноан солиқ тушумларига таъсир этувчи 
омиллар қаторига солиқ тўловлари миқдори, ялпи ички маҳсулот, қишлоқ 
хўжалигининг ЯИМдаги улуши,  саноат тармоғининг ЯИМдаги улуши,  ташқи савдо 
ҳажмининг  ЯИМдаги улуши,  импорт ҳажми,  экспорт ҳажми, давлат харажатларининг 
ЯИМдаги улуши,  аҳоли сонининг ўсиш суръатлари олинган. Кейинчалик солиқ 
тушумларини ифодаловчи стохастик эконометрик моделлар  тузилган.   

Солиқ тушумларининг макроиқтисодий параметрларга боғлиқлик регрессияси 
умумий ҳолда  қуйидагича ифодаланган[1],[2]:  

TAX = 𝒇(𝑮𝑫𝑷, 𝑨𝑷𝑺, 𝑰𝑷𝑺, 𝑻𝑹𝑺 =  
(𝑰𝑴𝑷+𝑬𝑿𝑷)

𝑮𝑫𝑷
, 𝑮𝑪𝑺, 𝑷𝑮𝑹) 

Бу ерда: Tax – солиқ тўловларининг миқдори, млрд,сўм  
GDP – Ялпи ички маҳсулот, млрд. сўм 
APS – қишлоқ хўжалигининг ЯИМ даги улуши, % 
IPS – саноат тармоғининг ЯИМ даги улуши, % 
TRS –  ташқи савдо ҳажмининг ЯИМ даги улуши, % 
IMP – импорт ҳажми, млрд. сўм 
EXP – экспорт ҳажми, млрд. сўм 
GCS – давлат харажатларининг ЯИМ даги улуши,% 
PGR – аҳоли сонининг ўсиш суръати, % 
Солиқ тушумларининг регрессион тенгламаларини тузиш учун чизиқли ва 

логарифмли-чизиқли алгебраик ифодалар қўлланилди. 
Чизиқли регрессия 

𝑻𝒂𝒙 =  𝟎 + 𝟏𝑮𝑫𝑷 + 𝟐𝑨𝑷𝑺 + 𝟑𝐈𝑷𝑺 + 𝟒
(𝑰𝑴𝑷+𝑬𝑿𝑷)

𝑮𝑫𝑷
+ 𝟓𝑮𝑪𝑺 + +𝟔𝑷𝑮𝑹 + 𝒖𝟏; 

Логарифмик чизиқли регрессия 

𝒍𝒐𝒈𝑻𝒂𝒙 = 𝒍𝒐𝒈𝟎 + 𝟏𝒍𝒐𝒈𝑮𝑫𝑷 + 𝟐𝒍𝒐𝒈𝑨𝑷𝑺 + 𝟑𝒍𝒐𝒈𝑰𝑷𝑺 + + 𝟒 𝐥𝐨𝐠 (
𝑰𝑴𝑷 + 𝑬𝑿𝑷

𝑮𝑫𝑷
)

+ 𝟓𝒍𝒐𝒈𝑮𝑪𝑹 + 𝟔𝒍𝒐𝒈𝑷𝑮𝑹 + 𝒍𝒐𝒈𝑼𝟏 
Солиқ тушумларини бошқаришда ҳар бир омилнинг функцияга таъсирини 

аниқлашда натижавий кўрсаткичнинг ҳар бир аргументи бўйича биринчи даражали 
ҳосиласи олинади ва қўшилган қиймат ортиш (ёки пасайиш) орқали тавирланади: 

𝑻𝒂𝒙 =  
𝝏𝑻𝒂𝒙

𝝏𝑮𝑫𝑷
∗ 𝑮𝑫𝑷 +

𝝏𝑻𝒂𝒙

𝝏𝑨𝑷𝑺
∗ 𝑨𝑷𝑺 +

𝝏𝑻𝒂𝒙

𝝏𝑰𝑷𝑺
∗ 𝑰𝑷𝑺 +

𝝏𝑻𝒂𝒙

𝝏(𝑰𝑴𝑷 + 𝑬𝑿𝑷)
∗ (𝑰𝑴𝑷 + 𝑬𝑿𝑷)

+
𝝏𝑻𝒂𝒙

𝝏𝑮𝑪𝑹
∗ 𝑮𝑪𝑹 +

𝝏𝑻𝒂𝒙

𝝏𝑰𝑷𝑮𝑹
∗ 𝑷𝑮𝑹; 

Регрессион тенгламаларнинг параметрлари энг кичик квадратлар усули орқали 
Eviews дастурида  ҳисобланди. 
        Тахлил ва натижалар 

Мамлакатимизда фискал сиёсат орқали иқтисодиётни тартиблаштиришга доимо 
эътибор қаратиб келинмоқда. Шу хусусда янги таҳрирдаги “Солиқ кодекси”нинг қабул 
қилиниши, тадбиркорликни  қўллаб-қувватлаш, давлат бюджетини оптималлаштириш 
сингари чора-тадбирларни кўрсатиш мумкин. Солиқ тизимидаги дастлабки 
ислоҳотлардаёқ иқтисодиётдаги солиқ юкини камайтириш муҳим эканлиги таъкидлаб 
келинди.  
 Бу масала Ўзбекистон Республикаси иқтисодий сиёсатининг марказий иқтисодий 
йўналишларидан бири ҳисобланиб, у Ўзбекистон Республикаси Вазирлар 
Маҳкамасининг 2000 йил 26 декабрдаги 517-сонли қарорида белгилаб қўйилди. 
Мазкур қарорда ишлаб чиқарувчилар солиқ юкини пасайтириш тамойилини мамлакат 
иқтисодий сиёсатининг асосий йўналишлари билан ўзаро боғлиқ ҳолда солиқ 
сиёсатини такомиллаштириш масаласи қўйилди. 

Солиқ сиёсатини такомиллаштиришда бош мақсад қилиб солиқ юки даражасини 
пасайтириш, корхоналар зиммасидаги солиқ юкини пасайтириш орқали ишлаб 
чиқаришни ривожлантириш ва солиқ тўловларини миқдорий жиҳатидан барқарор 
ўсиш суръатларини таъминлаш масалалари устувор қилиб белгиланган. Солиқ юкига 
баҳо беришдан аввал реал ҳолатини аниқлаш лозим. Солиқ юкини аниқлаш унга 
кўпгина омиллар таъсир этиши туфайли анча мураккабдир. Умуман, солиқ юкини 
солиқ ва йиғимлар йиғиндисининг ҳар бир юридик ёки жисмоний шахс даромадидаги 
улуши сифатида белгилаш мумкин. Лекин бу тушунча ҳам аниқ маънони 
ифодаламайди, чунки даромад деганда турлича миқдорий кўрсаткичларни тушуниш 
мумкин. Ўзбекистонда солиқ тушумларининг кейинги йиллардаги динамикаси 
қуйидагича бўлган: 

 

 
1-расм.  Солиқ тушумлари1 

 
Алоҳида таъкидлаш лозимки, кўпгина давлатларда айниқса, ривожланаётган 

давлатларда, шу жумладан, мамлакатимизда ҳам асосий ҳолларда давлат 
харажатлари миқдори солиқ юкини белгилайди. Шунингдек, солиқ юки даражаси 
мамлакатимизда  яратилган ялпи ички маҳсулот ҳажмига боғлиқ бўлади. 

 
1 Манба: Ўзбекистон Республикаси статистика қўмитасининг маълумотлари. 

2004

2006

2008

2010

2012

2014

2016

2018

2020

2010 2011 2012 2013 2014 2015 2016 2017 2018 2019

Солиқлар тушумлари, млрд. сўм

http://www.iqtisodiyot.tsue.uz/


“Iqtisodiyot va innovatsion texnologiyalar” ilmiy elektron jurnali. № 1, yanvar-fevral, 2021 yil 

205 1/2021 (№ 00051)                                http://iqtisodiyot.tsue.uz 
 

 

 
2-расм. ЯИМ ҳажми динамикаси2 

 
Бугунги кунда мамлакатимиздаги солиқ амалиётига эътибор қаратсак, 

яратилаётган ЯИМга нисбатан солиқ тўловлари ва бюджетдан ташқари фондларга 
тўловлар миқдори нисбати унчалик катта кўрсаткични ташкил этмайди. Лекин аҳоли 
даромадлилик даражаси паст бўлган республикамизда бу кўрсаткичлар аҳолининг 
қуйи қатлами учун оғирлик қилади. Айниқса, истеъмол маҳсулотлари учун тўланаётган 
солиқлар бевосита аҳолининг яшаш даражасига боғлиқ бўлиб қолмоқда. Яъни улар 
даромадларининг маълум  қисмини солиқ ва тўловларга ажратилиши бошқа 
харажатларнинг қисқартилишига олиб келиши мумкин. 

 
3-расм. ЯИМда давлат харажатлари улуши3 

 
Шунинг учун давлат харажатларини оптималлаштириш масаласи ҳамда солиқ 

тушумларининг детерминантларини аниқлаш масаласи юзага келади. Таъкидлаш 
лозимки, солиқ солиш ёки солиққа тортиш масаласи барча давлатларнинг нисбатан 
қадимий иқтисодий сиёсати ҳисобланади, бироқ солиқ юкини баҳолаш масаласи 
барча давлатлар учун бирдай иқтисодий аҳамият касб этади. Шунингдек, уни баҳолаш 
муаммоси замонавий иқтисодиётда солиқ сиёсатининг вазифаларидан келиб чиқади. 

 
2 Манба: Ўзбекистон Республикаси статистика қўмитасининг маълумотлари. 
3 Манба: Ўзбекистон Республикаси статистика қўмитасининг маълумотлари 

Юқоридаги параграфда солиқ тушумлари миқдорига таъсир этувчи омиллар 
аниқланди ва уларнинг ўзаро корреляцион матрицаси қуйидаги жадвалда 
келтирилган:  

1-жадвал 
Солиқ тушумлари миқдорини ифодаловчи омиллар корреляцион матрицаси4 

  Tax GDP APS IPS TRS GCS 

Tax 1           

GDP 0,996718 1         

APS -0,74305 -0,69878 1       

IPS 0,836883 0,812625 -0,90695 1     

TRS 0,473075 0,465164 -0,62531 0,755434 1   

GCS 0,547111 0,582588 0,039332 0,004366 
-
0,26452 1 

 
Жадвал маълумотларидан кўриниб турибдики, солиқ тушумлари 

республикамизда ЯИМ миқдори, қишлоқ хўжалиги, саноат, ташқи савдо айланмаси 
ҳамда давлат харажатларининг ЯИМдаги улушига боғлиқ. Аҳолининг йиллик ўсиш 
суръати билан солиқ тушумлари ўратасида корреляция коэффициенти паст бўлди ва 
кейинги босқичда эконометрик моделлаштириш учун асосий омиллар танлаб олинди. 
Ортиб бораётган эҳтиёжлар, ижтимоий ишлаб чиқариш технологик усули ва 
тузилмасида фундаментал трансформациялар жараёни юзага келмоқда.  

Янги имкониятлар ва тасодифий холатлар иқтисодий ривожланиш 
детерминистик эмас, балки стохастик жараён сифатида ўрганилиб, сабаб ва оқибат 
орасидаги боғлиқликни кўриб чиқиш заруратини кўрсатмоқда (Ғозибеков Д.Г. 2003, 
ПФ-5969-сон, 2020, ПФ-5978-сон, 2020). Бу чуқур тизимли иқтисодий таҳлилларни 
амалга оширишда эконометрик моделлардан фойдаланишни тақозо этади. 

Ўзбекистон Республикаси статистика қўмитасининг 1997–2019 йиллардаги 
маълумотлари асосида солиқ тушумлари миқдорининг асосий  омилларга тобелик 
регрессияси қуйидаги кўринишга эга бўлади: 

𝒍𝒐𝒈𝑻𝒂𝒙 =  −𝟎, 𝟔𝟖𝟖𝟗𝟕 + 𝟎, 𝟔𝟔𝟓𝟔𝟐𝒍𝒐𝒈𝑮𝑫𝑷  − 𝟎, 𝟎𝟐𝟏𝟖𝟔𝒍𝒐𝒈𝑨𝑷𝑺 

+ 𝟎, 𝟎𝟔𝟒𝟎𝟗     𝒍𝒐𝒈𝑰𝑷𝑺 −  𝟎, 𝟎𝟎𝟒𝟕𝟖𝟎 𝐥𝐨𝐠 (
𝑰𝑴𝑷 + 𝑬𝑿𝑷

𝑮𝑫𝑷
)

+ 𝟎, 𝟎𝟒𝟎𝟕𝟎𝟔𝒍𝒐𝒈𝑮𝑪𝑹 + 𝒍𝒐𝒈𝑼𝟏 
    R 2 = 0, 99784, F =2035. 

Моделнинг адекватлиги барча статистик мезонлар орқали (F – мезони, t –
мезони, dw – мезони ва p – қиймати) текширилди ва у барча талабларга жавоб берди. 
Моделга биноан таъкидлаш мумкинки, бошқа омиллар ўзгармаган ҳолда қишлоқ 
хўжалиги ва ташқи савдо айланмасининг ЯИМдаги улушлари республикамизда солиқ 
тушумларига тескари таъсир кўрсатмоқда. Бунинг сабаби қишлоқ маҳсулотлари қайта 
ишланмай, аҳоли ва саноатга сотилганда солиқ тушумлари ортмайди. Шунингдек 
қишлоқ маҳсулотлари (пахта ва дон)ни етиштиришда давлатнинг субсидия бериши ҳам 

 
4 Манба: Ўзбекистон Республикаси статистика қўмитасининг маълумотларини Eviews -9 дастурида қайта ишлаш натижасида 
муаллиф  ишланмаси 
 

http://www.iqtisodiyot.tsue.uz/


“Iqtisodiyot va innovatsion texnologiyalar” ilmiy elektron jurnali. № 1, yanvar-fevral, 2021 yil 

207 1/2021 (№ 00051)                                http://iqtisodiyot.tsue.uz 
 

 

унга таъсир кўрсатади. Ташқи савдо айланмасидан бож тўловлари  ва импорт 
пошлиналари бюджетга тушади, аммо улар бир-бирини тўлдириши мумкин.  

Бошқа омиллар ўзгармаган ҳолда саноат тармоғи, давлат харажатларининг 
ЯИМдаги улуши бир фоизга оширилса, солиқ тушумлари, ўз навбатида, 0,06 ва 0,041 
фоизга ортади. ЯИМ ҳажмининг бир фоизга ортиши солиқ тушумларининг 0,665 фоизга 
ортишига сабаб бўлади.  
    Ўзбекистон бугун халқаро ҳамжамият ва глобал молиявий-иқтисодий бозорнинг 
ажралмас таркибий қисми ҳисобланади. Бунинг тасдиғини  кейинги йилларда ташқи 
дунё билан алоқаларимиз тобора кенгайиб бораётганида, тараққий топган етакчи 
давлатлар кўмагида иқтисодиёт тармоқларини ривожлантириш, модернизация 
қилиш, техник ва технологик қайта жиҳозлаш бўйича дастурларнинг амалга 
оширилаётганида, Ўзбекистоннинг халқаро савдо тизимига интеграциялашувида, 
маҳсулот ва товарлар импорти ва экспортнинг ўсиб боришида  кузатиш мумкин.  

Аммо 2019 йил охирида Хитой Халқ Республикасининг Ухань шаҳрида пайдо 
бўлган короновирус пандемиясининг жаҳон миқёсида кенг тарқалиши натижасида 
глобал инқироз вужудга келди. Бу жаҳон инқирозларидан  турли жиҳатлари билан 
фарқ қилиб, айниқса иқтисодиётга унинг салбий таъсири жуда кучли бўлмоқда. 
Иқтисодий тилда айтадиган бўлсак, бу пандемия ялпи талаб(AD) ва ялпи таклифга (AS), 
макроиқтисодий барқарорликка ташқи “зарба”  (external shock) бўлиб, олдинги 
иқтисодий инқирозлардан  кўлами ва зарари жиҳатидан тубдан фарқ қилади. Бу 
инқироз дунёнинг 195 мамлакатида бирданига рўй берди, ялпи таклиф ва ялпи талабга 
бир вақтнинг ўзида таъсирини кўрсатди. Ривожланиб келаётган  очиқ глобал 
иқтисодиёт ва миллий иқтисодиётларни бир неча ойга ёпиқ шаклга айлантирди.  

Короновирус пандемиясининг жаҳон  ва минтақавий иқтисодиётларга салбий 
таъсирини аниқлаш ва уни юмшатиш бўйича Ўзбекистон Республикаси Президенти 
Шавкат Мирзиёевнинг иккита фармони, жумладан, “Короновирус пандемияси ва 
глобал инқироз холатларининг иқтисодиёт тармоқларига салбий таъсирини юмшатиш 
бўйича биринчи навбатдаги чора-тадбирлар тўғрисида” (ПФ-5969-сон, 2020)  ва 
“Корновирус пандемияси даврида аҳоли, иқтисодиёт тармоқлари ва тадбиркорлик 
субъектларини қўллаб-қувватлашга доир қўшимча чора-тадбирлар тўғрисида” ги (ПФ-
5978-сон, 2020) фармонлари қабул қилинди. Инқирозга қарши курашиш жамғармаси 
ташкил этилди ва у  амалиётга кенг жорий  қилинмоқда. 

Тадқиқотлар натижаси далолат берадики, короновирус пандемияси 
бошланганга қадар жаҳон иқтисодиёти ва миллий иқтисодиётларда  ижобий 
силжишлар, барқарор ривожланиш аломатлари кузатилган.  
 Тадқиқот натижаларининг муҳокамаси 
Глобал инқироз даврида иқтисодиётларнинг потенциал зарарларига қуйидагилар 
сабаб бўлмоқда: Россия ва Ўзбекистоннинг асосий ҳамкор давлатларида иқтисодий 
вазият кўра ёмонлашади; мигрантларнинг халқаро пул ўтказмалари ҳажми қисқаради; 
короновирус даврида экспорт тушумлари  камаяди; валюта бозорида таклиф 
камайиши миллий валюта курсига девальвацион босимни вужудга келтиради; миллий 
валютадаги депозитлар камаяди; инфляцион босим кучайиши мумкин. Шунингдек 
асосий экспорт товарлари нархлари пасайиши, экспортчи корхоналар молиявий  
қийинчиликларга дуч келиши, кредитларни қайтариш бўйича хатарлар  вазиятлар 
юзага келади, ички  инвестициялар  ҳажми камаяди. 

АҚШ  доллари курси ошиши – асосий савдо бўйича мҳамкор давлатлар миллий 
валютаси курслари қадрини пасайтиради, асосий  савдо бўйича ҳамкор  
мамлакатларда  экспорт  товарларига талаб пасаяди ва уларнинг тўғридан- тўғри  
инвестицияларини  камайтиради.  Буларнинг натижасида иқтисодиётлар зарар 
кўрадилар. Йирик иқтисодиётга эга мамлакатларда ишлаб чиқариш ва истеъмол 
ҳажмлари кескин қисқариши, глобал ишлаб чиқариш занжирлари ва савдо алоқалари 
издан чиқиши, дунё молия бозорларида хомашё товарлари нархи пасайиши ва 
конъюнктура ёмонлашувини келтириб чиқарди. 
    Глобал инқирознинг республикамиз ижтимоий-иқтисодий ривожланишига 
салбий таъсирини юмшатиш мақсадида Ўзбекистон туризм, транспорт, фармацевтика 
ва тўқимачилик саноати сингари республика иқтисодиётининг жадал ривожланаётган 
тармоқларини қўллаб-қувватлаш ва уларнинг барқарорлигини таъминлашга алоҳида 
эътибор қаратиш зарур.  
 Инқирозга қарши курашиш жамғармаси маблағларидан Ўзбекистон 
Республикаси Давлат бюджети ва Инқирозга қарши курашиш жамғармасини 
молиялаштиришни таъминлаш мақсадида 2020 йилда бюджетни қўллаб-қувватлаш 
учун халқаро молия институтларининг имтиёзли кредитлари ва бошқа манбалар 
ҳисобидан 1 млрд. АҚШ доллари миқдоригача ташқи қарз маблағлари, шунингдек, 
иқтисодиётнинг реал сектори корхоналари, экспорт қилувчилар ва тижорат 
банкларини қўллаб-қувватлаш бўйича чора-тадбирларни молиялаштириш учун 
қўшимча маблағлар жалб этилади. 

Юқоридаги чора-тадбирлар инқироздан олдинги шаклланган макроиқтисодий 
барқарорликни тиклашга хизмат қилади, ялпи талаб билан ялпи таклифнинг жиддий 
ўзгаришига тўсқинлик қилади. Фармондаги чора- тадбирларни амалга ошириш ички 
валюта  бозоридаги  кескин  тебранишларни  юмшатиш чоралари кўрилади, пул-кредит 
шароитлари янада катъийлаштирилади, пул-кредит  сиёсати воситаларидан 
фойдаланиш даврийлиги  ва  ҳажмларини  ошириш  орқали  банк  тизимидаги  
ликвидлилик  миқдори  камайтирилади  ва  миллий  валютадаги  депозитлар  
жозибадорлигини   таъминлайди [3],[4].  

Хулоса ва таклифлар 
  1. Фискал сиёсат механизмларини тизимли эконометрик таҳлиллар асосида 
тадқиқ этиш солиқ юкини пасайтириш, давлат харажатларини оптималлаштириш, 
пандемия даврида тадбиркорликни амалга ошириш ва корхоналарни молиявий 
қўллаб-қувватлаш учун замин яратади, ҳар бир механизмнинг амал қилиш 
тенденцияларини ўрганишга хизмат қилади. 

2. Эконометрик усуллар шуни тақозо қиладики, республикамиз қишлоқ 
хўжалиги маҳсулотларини кластерларни барпо қилиш орқали қайта ишлаб сотиш 
қўшилган қиймат ҳажмини оширади ва уларнинг солиқ тушумлардаги аҳамиятини 
оширади. 

3. Давлат харажатларини тежаш учун бошқарувда интернет ва АКТларни, 
электрон ҳукумат дастурини кенг жорий этиш зарур. 

4. Глобал инқироз давом этаётган даврда миллий иқтисодиётнинг биринчи 
галдаги вазифалари бозор ишончини тиклаш, нобозор секторини, биринчи навбатда 
рента муносабатлари таъсир ҳудудини қисқартириш ва рақобатчиликни 
ривожлантиришдан иборат. Миллий иқтисодиётни энергия-хомашё йўлидан 

инновацион йўналишга ўтказиш самарадорлиги аҳолининг турли ижтимоий гуруҳлари, 
ҳокимият ва бизнес ўртасидаги алоқаларнинг ишонч даражаси билан белгиланади.  

5. Шунингдек корхоналарнинг рақобатбардошлиги ва уларнинг иқтисодий 
ҳолатига короновирус пандемияси таъсирини юмшатиш мақсадида ишлаб чиқариш 
харажатларини пасайтириш, маҳсулот таннархини арзонлаштириш, трансакцион 
сарфларни тежаш чора-тадбирлари тавсия этилган. Молиявий ночор корхоналарга 
имтиёзли кредит бериш, банкдан олган кредитларни сўндиришга имтиёз яратиш, 
маҳсулотларнинг энергия ва бошқа хомашё сиғимини пасайтиришни рағбатлантириш, 
маҳаллий ишлаб чиқарувчиларни локализация дастурларига киритиш, уларнинг 
маҳсулотига ички талабни ошириш тадбирлари белгиланган.  

6. Таклиф қилинган экспансионистик бюджет-солиқ сиёсати чоралари фақат 
ижтимоий ишларни ривожлантириш, инқироз пайтида ортиқча ишчи кучини давлат 
томонидан тартибга солинадиган секторларга ўтказиш ва ҳ.к. анъанавий воситалар 
билан чекланиб қолмаслиги керак.  

